
Nd. 314. Frumvarp til laga
um rafveitulánasjóð.

Flm.: Skúli Guðmundsson.
1. gr.

Stofna skal sjóð, er nefnist rafveitulánasjóður. Sjóðurinn er eign ríkisins.
2. gr.

Tekjur sjóðsins eru:
1. Fram lög frá ríkissjóði, eftir því sem ákveðið er í fjárlögum.
2. Árlegt gjald frá  rafveitum, sem njóta ríkislána eða ríkisábyrgðar fy rir lánum, 

og skal gjald þetta vera 0,5% af láns- eða ábyrgðarupphæðinni eins og hún er 
í lok hvers árs fyrstu fimm ár lánstímans, 1% næstu fimm ár og síðan þannig 
hækkandi um 0,5% á fimm ára fresti.

3. Árlegt gjald frá lántakendum ú r rafveitulánasjóði, 0,5% af lánsupphæðinni eins 
og hún er í lok hvers árs fyrstu fimm ár lánstímans, hækkandi um 0,5% á fimm 
ára fresti.

4. Vextir af sjóðnum, er leggjast við höfuðstólinn.
3. gr.

Gjöld þau, er um getur í 2. og 3. lið 2. gr., skulu greiðast rafveitulánasjóði 
31. des. á r  hvert, og fylgir þeim lögtaksréttur.

4. gr.
Tilgangur rafveitulánasjóðs er að veita lán til einstaklinga, orkuveitufélaga, 

sveitarfélaga, bæjarfélaga og rikis til að gera orkuver til raforkuvinnslu og raf- 
orkuveitur.

5. gr.
Lán ú r rafveitulánasjóði mega nema allt að % stofnkostnaðar orkuvers eða 

orkuveitu, sem lán er veitt til. Venjulega skulu lánin ekki greidd ú t fy rr en orku- 
ver og orkuveita er fullgert. Þó má greiða lán ú t að nokkru eða öllu leyti á meðan 
á framkvæmd verksins stendur, ef nægileg trygging er sett.

6. gr.
Til tryggingar fy rir lánum úr rafveitulánasjóði skal vera:

1. O rkuveitufyrirtæki það, cr lán er veitt til, með öllum tilheyrandi m annvirkj- 
um, réttindum  og rekstrartekjum .

2. Ábyrgð hlutaðeigandi bæjar- og sveitarfélags, eða aðrar tryggingar, er stjórn 
sjóðsins m etur gildar.

7. gr.
Lán úr rafveitulánasjóði má veita til allt að 23 ára. Mega þau vera afborgana- 

laus fyrstu 3 árin  af lánstímanuin. Vextir skulu vera jafnháir vöxtum af lánum úr 
Ræktunarsjóði Islands á hverjum tíma.

8. gr.
Búnaðarbanki íslands hefir á hendi ákvarðanir um lán ú r rafveitulánasjóði 

og annast stjórn hans og rekstur, fyrir þóknun, er ákveðst með samkomulagi við 
ráðherra, og greiðist þóknunin úr sjóðnum.

9. gr.
Rafveitulánasjóður er undanþeginn tekjuskatti, útsvari, stimpilgjaldi og öðr- 

um sköttum til ríkis, sveitar- og bæjarfélaga.



10. gr.
Ráðherra setur í rcglugerð nánari ákvæði um sjóðinn og starfrækslu hans, 

m. a. um samþykki sérfróðra ráðunauta ríkisins til framkvæmda, sem lán eru veitt 
til, önnur skilyrði fyrir lánveitingum vir sjóðnum og útlánareglur.

11. gr.
Lög þessi öðlast þegar gildi.

G r e i n a r g e r ð .
Á undanförnum  árum  hefir rikið veitt einstökum bæjarfélögum aðstoð til að 

koma upp raforkustöðvum, með þvi að ábvrgjast lán, sem tekin hafa verið til 
þeirra framkvæmda. Stærst af þeim orkuverum, sem þannig hafa verið reist með 
aðstoð ríkisins, er Sogsvirkjunin, sem Reykjavíkurbær hefir framkvæmt, eu auk 
þess má nefna rafstöðvarnar á ísafirði og Akureyri. Lán til allra þessara m annvirkja 
hafa verið tekin erlendis, gegn ríkisábyrgð.

F yrir Alþingi liggja nú tillögur um opinbera aðstoð til þess að koma upp 
orkuveitum frá Sogsstöðinni til kauptúna og sveita á vestanverðu Suðurlandi, og 
ennfrem ur frá Akureyri um Eyjafjarðarsýslu. Má fastlega gera ráð fyrir, að Alþingi 
berist á komandi árum  óskir um aðstoð til að koma upp rafveitum, eftir því sem 
rannsóknum  á þeim efnum m iðar áfram , og þar sem líklegt er, að víða á landinu 
séu skilyrði til þess, að rafvirkjun geti svarað kostnaði. E r eðlilegt, að slíkar óskir 
um aðstoð fjárveitingavaldsins til virkjunarfram kvæm da komi fram, þar sem þegar 
hefir verið farið inn á þá braut að veita ríkisábyrgðir fyrir stórum lánum, sem 
stærstu kaupstaðir landsins hafa tekið til þessara framkvæmda.

Tæplega verður um það deilt, að varhugavert sé að auka skuldirnar \ið  útlönd, 
jafnvel þó að um lántökur til nauðsynlegra framkvæmda væri að ræða. Er því 
sjálfsagt að athuga vel þá möguleika, sem kunna að vera fy rir hendi til þess að 
koma i framkvæmd nauðsynlegum umbótum í raforkum álunum  og öðru, sem til 
fram fara horfir, án þess að auka skuldir þ jóðarinnar erlendis. Vitanlega eru tak- 
mörk fyrir því, hve mikið fjárm agn er hægt að leggja árlega i slikar framkvæmdir 
án lántöku, og það takm arkast einnig af þeim erlenda gjaldeyri, sem þjóðin getur 
á hverjum tim a varið til efniskaupa vegna nýbygginga. Að sjálfsögðu má því búast við, 
að bygging rafstöðva og dreifing raforku til kauptúna og þéttbvggðra sveita. sem 
hafa möguleika til að hagnýta raforkuna, taki langan tíma. En einmitt þess vegna 
er mjög nauðsynlegt, að nú þegar sé hafizt handa um söfnun innlends fjármagns 
til framkvæmdanna, svo að þær geti hafizt sem allra fyrst.

í frum varpi því, sem hér með fylgir, er ákveðið að stofna rafveitulánasjóð, 
sem hafi það markmið að veita lán til að koma upp orkuverum  til raforkuvinnslu 
og orkuveitum. Er gert ráð fvrir, að rikið leggi sjóðnum fé, en upphæð þess er ekki 
ákveðin í frum varpinu, heldur verði hún ákveðin í fjárlögum  á hverjum  tíma. Enn- 
frem ur er ákvæði um árleg tillög í sjóðinn frá þeim fyrirtækjum , sem hafa fengið 
lán eða ábyrgðir ríkisins til að koma upp rafstöðvum, og miðast gjaldið við upp- 
hæðir lána og ábyrgða, eins og þær eru í lok hvers árs. Eru þessi árlegu gjöld að- 
eins 0,5% af upphæðinni fyrstu 5 ár lánstímans, en síðan hækkandi um 0,5% á fimm 
ára fresti. Þykir rétt að ákveða tillag þetta mjög lágt fyrstu árin, sem rafveitum ar 
eru starfræ ktar, meðan skuldabvrði þeirra er mest, en hækka það lítilsháttar siðar, 
eftir því sem vaxtagjöld þessara fyrirtæ kja fara m innkandi. Þá er ákvæði í frum- 
varpinu um, að þeir, sem fá lán úr sjóðnum, eigi að greiða gjöld til hans, sem reikn- 
ast á sama hátt. Vextir af sjóðnum leggist við höfuðstólinn.

Lán ú r rafveitulánasjóði veitast einstaklingum, orkuveitufélögum, sveitarfélögum, 
bæjarfélögum og ríkinu, til að gera orkuver til raforkuvinnslu og raforkuveitur, 
allt að % stofnkostnaðar, og má veita lán til allt að 23 ára. Til tryggingar lánunum 
skal veðsetja orkuveitufyrirtæki, sem lán eru veitt til, og auk þess setja ábyrgðir



hlutaðeigandi bæjar- og sveitarfélaga, eða aðrar tryggingar, sem verða m etnar gildar. 
Vextir af lánunum  séu þeir sömu og af lánum úr ræ ktunarsjóði á hverjum  tíma. 
Búnaðarbanki íslands annist stjórn og rekstur sjóðsins.

Loks er í frum varpinu ákvæði um, að ráðherra setji í reglugerð nánari ákvæði 
um sjóðinn og starfræ kslu hans.

Við samningu þessa frum varps hefir verið höfð til athugunar löggjöf Norð- 
manna um gjöld af rafmagnsstöðvum og rafmagnssölu. Fyrrverandi atvinnumála- 
ráðherra fékk snemma á þessu ári til athugunar gildandi lög í Noregi um þessi efni. 
t bréfi til hans frá herra sendisveitarfulltrúa Vilhj. Finsen, dags. 9. apríl 1939. sem 
fylgdi norsku lögunum, segir á þessa leið um lagafyrirm ælin m. a.:

„Hér í landi eru þrennskonar afgjöld af rafmagnsstöðvum og rafmagnssölu. 
Fyrst er „konsesjonsavgift“, allt að 3 kr. pr. hestafl til ríkisins og allt að 4 kr. pr. 
hestafl til héraðsins. (Sjá bls. 10 og bls. 29 í lögunum.) Þá er „kraftleieavgift“, allt 
að 3 kr. pr. hestafl (ca. 1 kr. per kw.), er ræðir um leigu á m eira en 500 hestöflum. 
Og loks er „overföringsavgift“ frá stöð til stöðvar, ca. 1 kr. pr. kw.

Afgjöldin fy rir einkaleyfin, hér að ofan nefnd fyrst, eru látin í sérstakan sjóð, 
sem nú er orðinn kr. 7445903.00. (Sjá St. prp. nr. 1 bls. 1 og bls. 15.) Nokkru úr 
sjóðnum er árlega varið til styrktar nýjum rafmagnsstöðvum og ýmsu í þarfir 
hinna eldri.

Hin gjöldin eru og lögð í sérstakan sjóð, en mér er tjáð af réttum  hlutaðeigend- 
um, að eigi sé farið að nota þá sjóði enn sem komið er. Enda nema afgjöld þessi 
miklu m innu en „konsesjonsafgjöldin“ . Þegar með þarf verður sjóðunum, eða 
einhverju ú r þeim, varið til þess að útbreiða notkun raforku í Noregi."

Samkvæmt framansögðu taka Norðmenn gjöld af rafmagnsstöðvum og raf- 
magnssölu, sem m. a. er varið til að greiða fyrir útbreiðslu raforkunnar i landinu. 
Virðist eigi minni ástæða fyrir okkur að fara inn á þá braut og reyna á þann hátt 
að afla nokkurs fjá r til þessara nauðsynlegu framkvæmda.

í þessu sambandi má geta þess, að þau fyrirtæki, sem hafa fengið ábyrgð ís- 
lenzka ríkisins til rafstöðvabygginga og annara framkvæmda, hafa aldrei verið látin 
greiða áhættuþóknun vegna ábyrgðanna, sem þó hefði verið í alla staði eðlilegt. 
Standa þau þeim mun betur að vígi til þess að taka á sig þau tiltölulega litlu út- 
gjöld, sem gert er ráð fyrir í þessu frumvarpi.

Flutningsm aður þessa frum varps trevstir því, að þeir, sem þegar hafa fengið 
aðstoð ríkisins til rafstöðvabvgginga, séu fúsir til að endurgjalda þá hjálp þjóðar- 
heildarinnar með því að taka á sig litilfjörleg útgjöld til þess að greiða fy rir því, 
að fleiri landsmenn geti sem fyrst orðið aðnjótandi þeirra mikilsverðu þæginda, 
sem rafmagnið veitir. Það er fullkomlega sanngjarnt, að þeir, sem fyrstir hafa 
fengið opinbera aðstoð til slíkra framkvæmda, greiði fy rir því, að nokkrir af þeim 
mörgu íbúum landsins, sem enn fara á mis við þessi gæði, geti hlotið þau. Og þó 
að slíkur sjóður geti ekki á næstu árum  fullnægt eftirspurn eftir fjárm agni til fram- 
kvæmda á þessu sviði, þá væri með stofnun hans hægt að trvggja byrjunarfram - 
kvæmdir og að árlega yrði unnið að útbreiðslu raforkunnar, án þess að stórum 
upphæðum yrði bætt við þær erlendu skuldir, sem nú hvíla á þjóðinni.


